
Geskiedkundige en ander Brokkies 

Nota: 
Die geskiedkundige en ander brokkies word ingesluit om in enkele gevalle interessanthede en agtergrond te 
verskaf. Die oogmerk is nie om die onderwerpe volledig te behandel nie. 

Bedankings 

Daar is 'n groot aantal familienavorsers wat met verloop van tyd baie 
gegewens ontsluit het. Hulle het nie net algemene registers opgestel nie, 
maar ook registers oor spesifieke vanne en takke van families. Dit skep 'n 
breë basis wat benut kan word. Van 'n hele aantal van hierdie bronne is 
met groot waardering gebruik gemaak.  

 
Mnr. M H C (Thys) du Preez het my baie gehelp om my pad te vind ten 
opsigte van die Du Preezs. Sy jongste register oor die Du Preezs is die 
resultaat van jarelange navorsing en ek het met groot agting vir die 
reusewerk en met dankbaarheid daarvan gebruik gemaak. 

 
Tydens die navorsing vir hierdie publikasie het daar twee boeke oor die Van 
der Walts verskyn, waarvan ook met groot vrug gebruik gemaak is. 

 
Die werk wat die Genealogiese Genootskap van Suid-Afrika en die 
Genealogiese Instituut van Suid-Afrika verrig is indrukwekkend en het my 
ook baie gehelp, onder andere die Suid-Afrikaanse Geslagsregisters. 
 
Die personeel van die staatsargiewe was van groot hulp. Noodwendig moes 
baie gegewens in die Kaapse Argief bekom word. Die ywer waarmee hulle 
gehelp het dat ek die gegewens kon bekom in die kortste moontlike tyd was 
'n toonbeeld van puik dienslewering. 

 
Dit was ook besonder aangenaam om in die argief van die GKSA in 
Potchefstroom te werk. Baie dankie aan mevv. Joke Botha en Carlie 
Huisman. 

 
Mnr. Daniel M Jacobs van Bellville het die navorsing oor Francois-Jean du 
Preez onderneem. Sy kursus oor genealogie is ook met groot vrug gebruik 
en het my bewus gemaak van heelwat bronne.  
 
My waardering ook aan diegene wat toestemming verleen het dat foto's 
geplaas mag word, soos bv. GISA en die Voortrekkermonument. 

 
Die Du Preez neefs en niggies se hulp was onontbeerlik om die hoofstuk oor 
Roelf en Sarie du Preez saam te stel. Mnr Johan (M J) Strydom het ook 
belangrike gegewens beskikbaar gestel. Jay en Anna Martin het 'n 
besondere bydrae gemaak met die inligting wat hulle ontsluit het. 
 
My gesin het my deurgaans ondersteun en gehelp. Aan Lilla, Marietjie en 
Johannes is ek baie dank verskuldig. Lilla het die groot taak van 
taalversorging op haar geneem. Johannes het die buiteblaaie ontwerp, met 
vele aspekte van die visuele voorstelling van die materiaal gehelp en my in 
heelwat fasette van die uitleg rekenaarvaardig gemaak.  
 
So kan 'n mens aanhou met bedank, want uit so baie bronne is inligting en 
hulp verkry. Nie een van die wat gehelp het kan verwyt word vir dit wat in 
die publikasie verskyn nie: net ek is aanspreeklik vir dit wat in die publikasie 
verskyn.  

Simbole, afkortings en verwysings    

 

Simbole 

 
* 

 
Geboorte: Plek en datum 

≈ Doop: Plek en datum 
x Huwelik: Plek en datum 
xx Tweede huwelik: Plek en datum 
xxx Derde huwelik: Plek en datum. 
÷ Egskeiding: Plek en datum 
† Sterfte: Plek en datum. 
# Begrawe: Plek en datum 
£ Pond. Geldeenheid 
ƒ Gulde. Nederlandse geldeenheid met verskillende waardes, bv. Indiese en Kaapse valuasie. 

 
 

Enkele Afkortings 

 
c. 

 
Ongeveer/omstreeks 

GISA Genealogiese Instituut van Suid-Afrika 
GK/GKSA Gereformeerde Kerk of Gereformeerde Kerke in Suid-Afrika 
HOK of HOIK Kyk VOC 
KP Kaap (-kolonie of -provinsie) 
NGK of NG Kerk Nederduitse Gereformeerde Kerk 
NHK of NH Kerk Nederduitsch Hervormde Kerk van Afrika 
NN Van onbekend 
NOK  Kyk VOC 
OVS Oranje-Vrystaat 
Pn Voorname onbekend 
Rds Riksdaalders (Geldeenheid) 
RGN Raad vir Geesteswetenskaplike Navorsing 
SABW Suid-Afrikaanse Biografiese Woordeboek. Vyf volumes 
SAG Suid-Afrikaanse Geslagsregisters. 17 Volumes 
Tvl. Transvaal 
VOC Die Verenigde Oos-Indiese Kompanjie, ook genoem die Nederlandse of Hollandse Oos-

Indiese Kompanjie, verkort na “die Kompanjie” 
  

Verwysings 
 
By die genealogiese gegewens is die simbole teenaan die eerste woord of datum daarna gekoppel om te 
verhoed dat die simbool in een reël staan en die gegewens los daarvan in die volgende reël. 
 
Die verwysings ten opsigte van plase is bepaal deur die rekenaarwyser (“cursor”) direk na die nommer van die 
plaas op die landmeter-generaal kaarte, soos verstrek deur Madmappers, te plaas en die lesing daar te neem. 
 
 
 
 

 


